
Bizkaiko Foru
Aldundia

Diputación Foral
de Bizkaia

Kultura Saila Departamento de Cultura

Otsailaren 10eko 10/1999 Foru Dekretua, 1999. urtean zehar euren
jarduerak gara ditzaten Bizkaiko Kirol Federazioentzako dirulagun-tzen
eskabide eta emakida araupetzen duena.

Bizkaiko Foru Aldundiak, bere eskumenetaz baliatuz, euren jarduerak gara ditzaten Bizkaiko kirol federa-

zioentzako dirulaguntzen emakidarako deialdia egiten du urtero.

Horregatik, Kultura Saileko Foru Diputatuak proposatuz eta Foru Aldundiko gobernu kontseiluak 1999ko ots-

ailaren 10eko bileran eztabaidatu eta onetsi ondoren, hauxe

XEDATU DA

1. artikulua.- xedea

Bizkaiko Kirol Federazioek garatutako jarduerei laguntzeko dirulaguntzen eskabide eta emakidaren arautegi

erregulatzailea ezartzea du xedetzat honako Foru Dekretu honek

Aipatutako dirulaguntzen emakida, konkurrentzi sinplearen sistemaz egingo da.

2. artikulua.- onuradunak.

Indarrean dagoen legeriaren babespean eratuta eta erregistratuta (Eusko Jaurlari-tzako Kirol Federazioen

Erregistroa) egon daitezen 4.1 artikuluan aipatutako Bizkaia lurraldeko kirol federazioek eskatu ahal izango

dute dirulaguntza hauen emakida.

3. artikulua.- batu beharreko dokumentazioa.

Interesatuta dauden Federazioek, bere eredua Foru Dekretu honen eraskinean ager-tzen deneko eskabide

ofizialarekin batera, bere kasuan, dokumentazio hau aurkeztu beharko dute:

a) Zergabidezko betebeharrak egunean dituela egiazta dezan Bizkaiko Foru Aldundiko Ogasun eta

Finantzak Sailak eguneraturik egindako ziurtagiria.

b) Gizarte Segurantzarekingo betebeharrak egunean dituela egiazta dezan Gizarte Segurantzaren Bi-

zkaiko Diruzaintza Nagusiak eguneraturik egindako ziurtagiria.

c) Federazioak 1999. urtean, edo hala badagokio, 1998/99 denboraldian garatuko dituen jarduerei bu-

ruzko urteko plana, finantzaketari buruzko aurreikuspen eta guzti.

d) 1998. urtean edo, hala badagokio, 1997/98 denboraldian zehar garatutako jarduerei buruzko txos-

tena, doakien ekonomi-balantzea jasotzen duena.

4. artikulua.- epeak.

1. Eskabideak, Bilboko Errekalde Zumardiko 30.ean, 1. solairuan dagoen Kirol Zerbitzuan (astelehenetik

ostiralera bitartean, goizeko 8,30etatik eguerdiko 13,30etara), edo azaroaren 26ko 30/92 Legeko 38.4 arti-

kuluak zehazten duen eran aurkeztu ahal izango dituzte jarraian adierazten diren Federazioek, Foru

Dekretu hau Bizkaiko Aldizkari Ofizialean argitaratua izan dadinetik hasi eta hamabost (15) eguneko epea-

ren barruan:

− 1998. urtean mota horretako dirulaguntzen onuradun izan ziren Federazioak, hoiek martxoaren 10eko

32/1998 Foru Dekretuko 8.2. artikuluan aurreikusitako jarduerei buruzko txostena eta balantze ekono-

mikoa aurkeztuta izan eta aurreko artikuluko lehenengo zatiko a), b) eta c) idazatietan adierazten diren

agiriak erantsi beharra izango dutelarik.

− Aurreko ekonomia urtealdian mota horretako dirulaguntzen onuradun izan ez ziren Federazioak, au-

rreko artikuluko a), b), c) eta d) idazatietan adierazten din dokumentazioa erantsiz.

− Sortu berri izan daitezen Federazioak, aurreko artikuluko a), b) eta c) idazatietan adierazten den do-

kumentazioa erantsiz.

2. Aurkeztutako eskabideak behar bezala beteta egon ez daitezenean edo Foru Dekretu honetan eskatutako

dokumentuetariko baten bat aurkeztu gabe egon dadinean, doakion Federazioari hamar (10) eguneko

epearen baruan akatsa konpondu edo falta diren agiriak aurkezteko errekerimendua egingo zaio, horrela-

korik egingo ez balu, eskabidea gaitz iritzitakotzat jo eta izapide gehiagorik gabe artxibatu egingo dela ja-

kineraziz.

3. Ogasuna eta Gizarte Segurantzako Ziurtagiriak aportatzea eska dadinean, eskabideak aurkezteko epea-

ren barruan zorrik antzematen ez direneko aurkezten diren ziurtagiriak bakarrik onartuko dira baliodunak

bezala. Zorra aipatu epez kanpo kitatua izan dela agertzen duten ziurtagiriak ez dira baliodunak izango,

kasu honetan, beste izapiderik gabe, eskabidea artxibatu egingo delarik.

Zergabidezko eta Gizarte Segurantzako eginbeharren betekizunean egunean egotea emakidaren unean

mantendu beharko da, zeren eta, honetara ez izatearen kasuan, aurreko lerrokadan aipatzen diren ondorioak

aplikatuko baitira.

5. artikulua.- ebazpenerako irizpideak.

Eskabideak, batez ere honako irizpide hauek kontuan hartuta ebatziko dira:

− Bizkaiko Foru Aldundiak Eskola Kirolaren, Federatutako Kirolaren eta Guztiontzako Kirolaren arloan

onartutako arautegia betetzea.

− Doakien Federazioek sarrera eta gastuen egoerari, federatutako kirolaren lizentziei, jolas kirolaren li-

zentzia kopuruari eta kirol modalitateari buruz euren eskabide eta txostenetan emandako datuak.

6. artikulua.- ebazpena.

1. Eskabideak, Kirol Zerbitzuak txostena egin ondoren, Kirol eta Gazteriko Zuzendari Nagusiak proposaturik,

Kulturako Foru Diputatuak ebatziko ditu, eskabideak aurkezteko epea buka dadinetik hasi eta bi (2) hila-

beteko epearen barruan.

Jarritako epe horren barruan eskabideari buruzko berariazko ebazpenik eman ez dadinean, hura gaitz irit-

zitakotzat joko da, geroago ebatzia izatearen kalterik gabe.

2. Dirulaguntza emateko kontutan hartu diren baldintzen edozein aldaketa eta, edozein kasutan, nazioko edo

nazioarteko beste Administrazio edo Ente Publiko edo Pribatuen batek emandako dirulaguntzak eta la-

guntzak aldi berean jasotzeak, emakidaren ebazpena aldatzea ekarri ahal izango du.

Foru Dekretu honetan arauditzen diren dirulaguntzen zenbatekoa inoiz ere ez da izango bakarrean edo

beste dirulaguntza edo laguntzekin batera, onuradunak gauzatu behar duen jarduerari dagokion kostua

baino haundiagoa.

7. artikulua.- dirulaguntzaren ordainketa

1. Emandako dirulaguntza, honako arauen arabera gauzatuko diren ordainketa biren bitartez ordainduko da:

a) Lehenengo ordainketak, lehenengo seihilabeteetan egingo diren jarduerak izango ditu kontutan, eta

bigarren ordainketan egingo deneko emandako dirulaguntzaren azken kitapenaren kontura eginda-

ko ordainketatzat joko da

b) Bigarren ordainketa ordaindu ahal izateko, irailaren 1etik 17ra bitartean, biak barruan direla,

1999.eko ekainaren 30era arte egindako jarduerei buruzko gastuenfrogagirien kopiarekin batera

joango diren txostena eta balantze ekonomikoa, eta urteko planean aurreikusitako jardueren gara-

penari buruzko beste edozein dokumentazio edo azalpen aurkeztu behar izango dira. Bigarren or-

dainketa hau kitapentzat joko da, eta beraz, ez ditu aurreikusiko 1999. urtearen amaierara arte, edo

hala badagokio, 1998/99 denboraldian, dagokion Federazioak egingo dituen jarduerak bakarrik, ho-

rretaz gainera, bere garaian lehenengo seihilabeteetako jardueretarako aurreikusi ziren gastuen

agiango beherapenak ere kontuan hartuko ditu, horrela jarduerei buruzko urteko planaren ere-

tzeango dirulaguntzari doakion guztizko zenbatekoa haztatzerakoan ezarritako ehuneko orokorrari

eutsiko zaio eta.

2. Subentzioa ematen dela jakinarazi eta berehala, Kiroletako Zerbitzuak lehen ordainketa tramitatzeari ekin-

go dio Ogasun eta Finantzako Foru Sailaren aurrean, horretarako ez zaiela onuradunei inolako bermerik

eskatzen.

Eginbeharra aitortu eta dirulaguntza ordaindu aurretik, onuradunak, zergabidezko eta gizarte segurantzako

bere eginbeharretan egunean daudela frogatuko da.

Egindako frogaketaren ondorioz onuradunen batek zorren bat duela ateratzen bada, errekerimendua egingo

zaio hamar (10) egunetako epean kita dezan, honetara ez izatearen kasuan, emandako dirulaguntza galtzen

duela esanaz.

3. Bigarren ordainketa egiteko, artikulu honetako 1b) eta 2 puntuetan ezartzen diren baldintzak beteko dira.

8. artikulua.- betebeharrak.

1. Honako Foru Dekretu honetan araupetutako dirulaguntzen onuradunek, ondokoak egiteko konpromezua

hartzen dute:

a) Dirulaguntza ematea ziotu zuen jarduera burutzea.

b) Kultura Foru Sailako Kirol eta Gazteriko Zuzendaritza Orokorraren aurrean, jarduera burutzea eta

dirulaguntza ematea ziotu zuten baldintzak bete direla zuritzea.

c) Eman den dirulaguntza zenbatekoaren gastuko aplikazioa zuritzea.

d) Bizkaiko Foru Aldundiak eska diezaien argibidea ematea.

e) Kultura Foru Sailak, Ogasun eta Finantza Sailak eta Kontu Publikoen Euskal Epailaritzak egin dit-

zaten frogaketa-jarduketen pean jartzea.

f) Entitate emale edo Entitate laguntzaileari, bere kasuan, beste Administrazio edo nazio edo na-

zioarteko Ente Publiko batetik datozen dirulaguntzak edo laguntzak lortu izatearen berri ematea.

2. Artikulu honetako lehen puntuko b) eta c) idazatietan xedatzen denaren zuriketa, 2000.eko urtarrilaren 30a

baino lehenago, 1998/99 denboraldian edo, bere kasuan, 1999. urtean zehar garatu diren jarduketei da-

gokien Txostena aurkeztearen bidez egingo da, horretan gastuen zuriketadun ekonomi-balantzea barru-

sartu beharko direla.

9. artikulua.- itzulketa

1. Jasotako dirulaguntza eta dagozkion berandutza-dirusarien itzulketa egin beharko da hurrengo baldintzen

arteko bat edo batzuk betetzen ez direnean:

a) Zuritzeko eginbeharra ez betetzea.

b) Dirulaguntza emakidari dagokion helburua ez betetzea.

c) irulaugntza, horretarako beharrezkoak diren baldintzak gabe lortzea.

2. Dirulaguntzaren gaiizan den jardueraren kostuari dagokion finantzaketa-sobera ere, itzultzeko arrazoia

izango da.

10. artikulua.- zehapen-erregimena

Erakunde onuradunari, Bizkaia Lurralde Historikoko Ekonomi-Araubideari buruzko urriaren 14ko 10/1997 Foru

Arauko “Laguntza eta dirulaguntzen alorreko hauste eta zigorren araubidea” delako VII Tituluko II Kapituluan

aurreikusten diren hausteetariko baten bat egiten badu, bere bitartez Zehatzeko Ahalgoa egikaritzeko Proze-

durari buruzko Araudia onartu zeneko abuztuaren 4ko 1398/1993 Errege Dekretuan xedatzen denarekin bat

etorriz zehapena jarriko zaio.

Zehapenaren ezarpena, behar ez den eran dirulaguntza gisa  lortutako zenbatekoa itzultzeko betebeharraz

gain izango da.

XEDAPEN GEHIGARRIA

Lehenengoa.-

Subentzio hauek emakidatzeko ezarritako aurrekontuko muga bere kontrabalioa SEIREHUN ETA BAT MILA

ETA HAMABI KOMA HAMAR (601.012,10) EUROKOA den EHUN MILIOI (100.000.000) PEZETAKO kopu-

ruan ezarri da, horren ordainketa 1999. urterako Aurrekontuko 04.03 erakundezko “Kirol Federatua” 450.205

Egitarauaren 451.00 partidari egotziko zaiolarik.

Bigarrena.-

Kultura Saileko Foru Diputatuari, honako Foru Dekretu hau hobeto garatzeko beharrezko izan daitezen xeda-

penak eman di-tzan, eskuespena ematen zaio.

AZKEN XEDAPENA

Honako Foru Dekretu hau Bizkaiko Aldizkari Ofizialean argitara dadineko egunean bertan jarriko da indarrean.

Bilbon, 1999.eko .otsailaren 23-(e)an.

KULTURAKO FORU DIPUTATUA

Izpta.: Tomás Uribeetxebarria Maiztegi

BIZKAIKO AHALDUN NAGUSIA

Izpta.: Josu Bergara Etxebarria

DIRULAGUNTZA ESKABIDEA / SOLICITUD DE SUBVENCION

Kirol Federazioak/Federaciones Deportivas

Erakunde eskatzailearen datuak / Datos de la Entidad solicitante

Erakunde eskatzailearen izena /Nombre de la Entidad solicitante:

I.F.K. zk./ C.I.F.nº:

_____________________________________________________________________________

Erakundearen egoitza: kalea edo plaza/Domicilio de la Entidad solicitante: calle o plaza:

Tel. zk./Tno. nº Herria/Población P.K./C.P.

_____________________________________________________________________________

Izenpea/ Firma

Eskabide honi erantsi beharreko dokumentazioa.

1. 1998 urtean edo 1997/98 aldian zehar egindako jardueren memoria eta jarduera horiei

buruzko balantzea.

2. 1999 urterako edo 1998/99 aldirako jardueren urteko plana , finantzazio-

aurreikuspenak aipatuz.

3. Gizarte Segurantzaren Diruzaintza Nagusiak emandako ziurtagiria, erakunde

eskatzaileak horekin dituen betebaharrak eguneraturik dituela egiaztatzen duena.

4. Bizkaiko Foru Aldundiaren Ogasun eta Finantza Sailak luzatutako ziurtagiria, erakunde

eskatzaileak zerga-betebeharrak eguneraturik dituela egiaztatzen duena.

5. Hartzekodunaren fitxa.

6. Identifikazio Fiskaleko Txartelaren kopia.

1999RAKO EDO 1998/99 ALDIRAKO FINANTZAKETA-AURREIKUSPENAK.

PREVISIONES DE FINANCIACION PARA 1999 O TEMPORADA 1998/99.

A.- SARRERAK/INGRESOS B.- GASTUAK/GASTOS

1998/99 aldirako edo 1999 urterako aurrei-

kusitako sarreren zerrenda osoa adierazi

beharko da, xehestasunez, sarreretariko
bakoitzaren jatorria adieraziz.

Debe detallarse la relación total de ingresos

previstos para la temporada 1998/99 o año
de 1999 indicando el origen de los mismos.

1998/99 aldirako edo 1999 urterako aurrei-

kusitako gastuen zerrenda osoa adierazi

beharko da, xehetasunez, gastuetariko ba-
koitzaren jatorria adieraziz.

Debe detallarse la relación total de gastos

previstos para la temporada 1998/99 o año
1999, indicando el origen de los mismos.

GUZTIRA/TOTAL: GUZTIRA/TOTAL:

__________________________,199  eko_______________k,______

En ________________, a ____de______________________de 199__.


